
Miqrasiya Məcəlləsinə müvəqqəti və daimi yaşamaq icazəsinin alınması 
(uzadılması) ilə bağlı mühüm dəyişikliklər edildi

Azərbaycan Respublikasının İqtisadiyyat Nazirliyinin Kollegiyasının 29 dekabr 2023-
cü il tarixli 31 nömrəli Qərarına əsasən müvəqqəti və daimi yaşamaq icazələrinin 
alınması (uzadılması) üzrə Azərbaycan Respublikasında təsis edilmiş hüquqi şəxsin 
ödənilməli olan nizamnamə kapitalının miqdarı və dövriyyə həcmi, həmçinin 
sahibkarlıq fəaliyyəti üzrə müvafiq dövriyyə həcmi müəyyən edilmişdir: 

Müvəqqəti yaşama icazəsinin alınması (uzadılması) zamanı:

 Azərbaycanda təsis edilmiş, təsisçisi və ya təsisçilərdən ən azı biri xarici 
hüquqi və ya fiziki şəxs olan hüquqi şəxsin rəhbəri vəzifəsinin tutulması və ya 
həmin hüquqi şəxsin paylarının (səhmlərinin) azı 51 faizinə sahib olunması 
əsası üzrə sözügedən hüquqi şəxsin ödənilməli olan nizamnamə kapitalının 
miqdarı 50.000 manat, dövriyyə həcmi isə 100.000 manat olaraq müəyyən 
edilmişdir.

 Azərbaycan Respublikasında sahibkarlıq fəaliyyəti ilə məşğul olunması əsası 
üzrə dövriyyə həcmi 50.000 manat olaraq müəyyən edilmişdir.

Daimi yaşamaq icazəsinin alınması (uzadılması) zamanı:

 Azərbaycanda təsis edilmiş, təsisçisi və ya təsisçilərdən ən azı biri xarici 
hüquqi və ya fiziki şəxs olan hüquqi şəxsin rəhbəri vəzifəsinin tutulması və ya 
həmin hüquqi şəxsin paylarının (səhmlərinin) azı 51 faizinə sahib olunması 
əsası üzrə sözügedən hüquqi şəxsin ödənilməli olan nizamnamə kapitalının 
miqdarı 100.000 manat, dövriyyə həcmi isə 200.000 manat olaraq müəyyən 
edilmişdir.

 Azərbaycan Respublikasında sahibkarlıq fəaliyyəti ilə məşğul olunması 
dövriyyə həcmi 100.000 manat olaraq müəyyən edilmişdir. 

Bu Qərar 16 yanvar 2024-cü il tarixindən etibarən qüvvəyə minmişdir.



“Mediasiya haqqında” Qanunda mühüm dəyişiklik

“Mediasiya haqqında” Azərbaycan Respublikasının 29 mart 2019-cu il tarixli 1555-
VQ nömrəli Qanununa dəyişiklik edilmişdir. Bu dəyişiklik nəticəsində kommersiya 
mübahisələri üzrə məhkəməyə müraciət etməmişdən əvvəl ilkin mediasiya 
sessiyasında iştirak tələbi aradan qaldırılmışdır. Beləliklə, kommersiya mübahisələri 
üzrə tərəflər ilkin mediasiya prosesini keçmədən birbaşa məhkəməyə müraciət edə 
biləcəklər. 

Bu dəyişiklik 25 yanvar 2024-cü il tarixindən etibarən qüvvəyə minmişdir.

Mühasibat uçotunun elektron formada aparılması üzrə mühasibat uçotu 
subyektlərinin siyahısı müəyyənləşdirilmişdir

“Mühasibat uçotu haqqında”  Azərbaycan Respublikasının 29 iyun 2004-cü il tarixli 
716-IIQ nömrəli Qanununa edilən dəyişikliyə əsasən aşağıda göstərilən mühasibat 
uçotu subyektlərində mühasibat uçotu elektron formada həyata keçiriləcəkdir:

 İri sahibkarlıq subyektləri və Azərbaycan Respublikası Prezidentinin müəyyən
etdiyi mərhələlərə uyğun olaraq orta sahibkarlıq subyektləri 

 Hasilatın pay bölgüsü, əsas ixrac boru kəməri haqqında və digər belə sazişlər
və ya qanunlar, o cümlədən neft və qaz haqqında ixrac məqsədli neft-qaz 
fəaliyyəti haqqında qanunlar çərçivəsində fəaliyyət göstərən vergi ödəyiciləri 

 İllik maliyyət hesabatlarını və ya birləşdirilmiş (konsolidə edilmiş)  maliyyə 
hesabatlarını müvafiq olaraq dərc etməli olan publik hüquqi şəxslər 

Sözügedən dəyişiklik 22 yanvar 2024-cü il tarixindən etibarən qüvvəyə minmişdir.

